
 
ᖃᐅᔨᑎᑦᑎᔾᔪᑏᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ ᑕᐃᒃᑯᐊ ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ ᑲᑎᒪᔨᖏᑦ 

ᑎᑎᖃᑎᒎᖓᔪᓂᒃ ᑕᒪᐃᓐᓂᒃ ᑲᑐᔾᔨᖃᑎᒌᒡᓗᑎᒃ ᐃᓱᒪᒋᔭᐅᔪᓂᒃ ᑐᑭᓯᓂᐊᕐᕕᖃᕐᓂᖏᓐᓂᒃ 
 
ᖃᐅᔨᑎᑦᑎᕙᒌᖅᐳᑦ ᑕᒫᓂ ᐄᐳ 2, 2021−ᖑᓂᐊᖅᑐᒥ, ᑕᐃᒃᑯᓂᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB-ᑯᑦ) ᐊᒻᒪᓗ 
ᑕᐃᒃᑯᐊ ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ ᑲᑎᒪᔨᖏᑦ (NMRWB−ᑯᑦ) ᑎᑎᖃᑎᒎᖓᔪᓂᒃ ᑕᒪᐃᓐᓂᒃ ᑲᑐᔾᔨᖃᑎᒌᒡᓗᑎᒃ ᐃᓱᒪᒋᔭᐅᔪᓂᒃ 
ᑐᑭᓯᓂᐊᕐᕈᑎᖃᕐᓂᐊᕐᒪᑕ ᐃᓱᒪᒃᓴᖅᓯᐅᕈᑕᐅᓂᐊᖅᑐᓂᒃ ᐃᖃᓗᓕᕆᔨᕐᔪᐊᒃᑯᑦ ᑲᓇᑕᒥ ᑐᒃᓯᕋᐅᑎᖏᓐᓂᒃ ᐃᓱᒪᓕᐅᕈᑕᐅᖁᔨᓂᖅ 
ᑲᑎᒪᔨᖏᓐᓄᑦ (ᑐᒃᓯᕋᐅᑎᖏᑦ) ᑐᑭᓯᓂᐊᕐᓗᑎᒃ ᐊᑐᓕᖁᔭᐅᓇᔭᖅᑐᓂᒃ ᐊᒻᒪᓗ ᑕᐃᒃᑯᓂᖓ ᐃᓱᒪᓕᐅᕈᑕᐅᖁᔭᐅᓂᖏᓐᓂᒃ ᑕᒪᐃᓐᓂᒃ 
ᑲᑎᓪᓗᒋ ᐱᓇᓱᐊᖅᑕᐅᔪᓐᓇᕐᓂᖏᑦ ᐅᑭᐅᖅᑕᖅᑐᒥ ᑭᖑᐃᑦ ᐊᒻᒪᓗ ᑕᖅᓴᓖᑦ ᑭᖑᑉᐸᐃᑦ ᑕᐅᕙᖓᑦ ᑲᓇᖕᓇᖅᐸᓯᖓᓂᒃ ᐊᒻᒪᓗ 
ᐱᖓᖕᓇᖅᐸᓯᖓᓂᒃ ᑕᕆᐅᕐᒥ ᐊᕕᒃᑐᖅᓯᒪᓂᖏᓐᓂ ᑕᒫᓂ ᐊᕐᕋᒍᒥ 2021/2022 ᑭᖑᒃᓯᐅᕐᕕᑦᓴᒥ. ᑕᐃᒃᑯᐊᑦᑕᐅ ᑐᒃᓯᕋᐅᑎᖏᓐᓂ 
ᐃᓱᒪᓕᐅᕈᑕᐅᖁᔨᒋᕗᑦ ᑲᑎᒪᔩᖕᓄᑦ ᑖᒃᑯᓄᖓ ᑲᔪᓯᑎᑦᑎᓂᐊᕐᒪᖓᑕ ᑕᒪᐃᓐᓂ ᐅᑭᐅᖅᑕᖅᑐᒥ ᑭᖑᓐᓂᒃ ᐊᒻᒪᓗ ᑕᖅᓵᖅᑐᓂᒃ ᑭᖑᑉᐸᓐᓂᒃ 
ᐱᓇᓱᐊᕐᕕᐅᕙᓐᓂᖏᓐᓂ ᑕᐅᕙᖓᑦ ᓄᓇᕗᑦ−ᐱᖓᖕᓇᖅᐸᓯᖓᓂᒃ ᐊᒻᒪᓗ ᓄᓇᕕᐅᑉ−ᐱᖓᖕᓇᖅᐸᓯᖓᓂᒃ ᐃᒪᕐᓂ 
ᐱᓇᓱᐊᕐᕕᐅᔪᓐᓇᕐᓂᐊᕐᒪᖔᑕ ᓱᓕ ᓇᓪᓕᐊᓐᓄᑐᐃᓐᓇᖅ ᐊᕕᑦᑐᖅᓯᒪᓂᖏᓐᓄᑦ ᐊᐅᓚᑦᑎᕝᕕᐅᓂᖏᓐᓂ, ᐃᓱᒪᒋᔭᐅᒐᑎᒃ 
ᓄᓇᑖᕐᕕᐅᓯᒪᓂᖏᑦ. ᑐᒃᓯᕋᐅᑎᖏᑦ ᐊᓯᖏᓪᓗ ᑎᑎᖃᐃᑦ ᐱᔾᔪᑎᖃᖅᑐᑦ ᑐᑭᓯᓂᐊᕐᕕᐅᓂᐊᖅᑐᓂᒃ ᖃᐅᔨᑎᑦᑎᒋᐊᕈᑏᑦ ᑎᑎᖃᑎᒍᑦ 
ᐊᑐᐃᓐᓇᐅᕗᑦ ᑎᑭᓴᖅᑕᐅᔪᓐᓇᕐᓂᖅ ᖃᕆᑕᐅᔭᒃᑯᑦ ᑕᐃᑲᖓᑦ ᐆᒪᔪᓕᕆᔨᕐᔪᐊᒃᑯᑦ ᖃᕆᑕᐅᔭᒃᑯᑦ ᑕᑯᓂᐊᖅᑕᐅᕝᕕᖓᓂᒃ (ᐅᕙᖓ 
www.nwmb.com) ᐅᕝᕙᓗᓐᓃᑦ ᐅᖃᕐᕕᐅᓗᑎᒃ ᐆᒪᔪᓕᕆᔨᕐᔪᐊᒃᑯᑦ ᑕᐃᒃᑯᐊᓘᓐᓃᑦ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 
ᐊᑐᕐᓗᑎᒃ ᐊᑕᓃ ᑎᑎᕋᖅᓯᒪᔪᓂᒃ ᐅᖃᕐᕕᑦᓴᐅᑎᑕᐅᔪᓂᒃ. 

 
ᖃᐃᑦᑎᔪᓐᓇᕐᓂᖅ ᐅᖃᐅᓯᒃᓴᓂᒃᓯᔪᒪᔪᓂᒃ ᑎᑎᖃᑎᒍᑦ:  
ᑖᒃᑯᐊᒃ ᑲᑎᒪᔩᒃ ᐃᓚᐅᖁᔨᕘᒃ ᐃᓚᐅᔪᒪᔪᓂᒃ ᑲᑐᔾᔨᖃᑎᒌᖕᓂᒃ ᐃᓄᓐᓂᒡᓗᓐᓃᑦ, ᐃᓄᖁᑎᒋᔭᐅᔪᓂᒡᓗ ᑭᓇᒃᑯᑐᐃᓐᓇᓂᒃ, 
ᖃᐃᑦᑎᔪᓐᓇᕐᓂᖅ ᑎᑎᖃᓂᒃ ᐅᖃᐅᓯᒃᓴᓂᒍᑎᒋᔭᖏᓐᓂᒃ ᐊᓯᖏᓐᓂᒡᓗ ᐃᑲᔪᖅᓱᐃᔾᔪᑎᓂᒃ ᑎᑎᖃᓂᒃ ᐱᔾᔪᑎᖃᖅᑐᓂᒃ 
ᑐᒃᓯᕋᑕᐅᓯᒪᔪᓂᒃ, ᓯᕗᓂᐊᒍᑦ ᖃᐃᑕᐅᓯᒪᕙᒌᕆᐊᓕᓐᓂᒃ ᑕᒫᓂ 5:00−ᒥ ᐅᓐᓄᓴᒃᑯᑦ ᐃᖃᓗᓐᓂ/ᐃᓄᔾᔪᐊᒥᓗ ᖃᐅᔨᓴᐅᑎᖓᓂᒃ 
ᒪᓕᒃᑐᓂᒃ, ᐅᓪᓗᖓᓂ ᑕᒫᓂ ᐄᐳ 30, 2021. ᑎᑎᖃᑎᒍᑦ ᑎᑎᕋᖅᓯᒪᔪᖃᖅᐸᑦ ᐱᔾᔪᑕᐅᓂᕋᖅᑕᐅᔪᓂᒃ ᖃᐃᑕᐅᔪᓂᒃ ᑭᖑᕙᕐᓂᖏᓐᓄᑦ 
ᐱᔾᔪᑎᒃᓯᑦᑎᐊᕙᐅᒐᓱᒋᔭᐅᒍᑎᒃ ᑭᓯᐊᓂ, ᑲᑎᒪᔨᓄᑦ ᐃᓱᒪᒃᓴᖅᓯᐅᕈᑕᐅᔾᔮᖏᑦᑐᑦ ᑎᑎᖃᖏᑦ ᖃᐃᑕᐅᔪᓯᒪᒍᑎᒃ ᑭᖑᕙᖅᓯᒪᓗᑎᒃ. ᑲᑎᒪᔩᒃ 
ᐃᓄᓕᒫᓄᑦ ᑕᑯᔭᐅᔪᓐᓇᖅᑎᑦᑎᓂᐊᖅᑐᑦ ᑕᒪᐃᓐᓂᒃ ᑎᑎᖃᖅᑖᕆᔭᖏᓐᓂᒃ ᑐᓂᔭᐅᓯᒪᔪᓂᒃ ᐃᖕᒥᓄᑦ, ᒪᓕᒃᑕᐅᓗᑎᒡᓗ ᑕᒪᒃᑯᓂᖓ 
ᐱᔾᔪᑎᖃᕐᓂᖏᑦ ᑕᒪᐅᖓᑐᐃᓐᓇᖅ ᐅᖃᐅᓯᐅᑦᑕᐃᓕᒪᔭᕆᐊᖃᕐᓂᖏᓐᓂᒃ ᐃᓗᓕᖃᕈᑎᒃ ᐅᕝᕙᓗᓐᓃᑦ ᐸᒡᕕᓴᒃᑕᐅᑦᑕᐃᓕᒪᔭᕆᐊᖃᓂᕐᒧᑦ 
ᐃᓱᒪᓘᑕᐅᒍᑎᒃ.  

 
ᑐᑭᓯᒋᐊᑦᑎᐊᒃᑲᓐᓂᕈᓐᓇᕐᓂᖅ: 
ᑐᑭᓯᒋᐊᑦᑎᐊᒃᑲᓐᓂᕈᒪᒍᕕᑦ ᐱᔾᔪᑎᖃᖅᑐᓂᒃ ᑐᓂᓯᔪᓐᓇᕐᓂᕐᒥᒃ ᑎᑎᖃᖁᑎᖕᓃᕕᑦ ᐅᕝᕙᓗᓂᑦ ᖃᓄᖅ ᑐᓂᓯᔪᓐᓇᕐᒪᖔᐱᑦ 
ᐱᔾᔪᑎᖃᖅᑐᓂᒃ ᐅᕝᕙᓗᓐᓃᑦ ᒪᓕᒐᕆᔭᐅᔪᓂᒃ ᐊᑐᖅᑕᐅᓚᖓᔪᓂᒃ ᑎᑎᖃᑎᒍᑦ ᑐᑭᓯᓂᐊᕈᑎᖃᕐᓂᐊᖅᑐᓂᒃ, ᐅᖃᕐᕕᐅᓂᐊᖅᑐᑦ 
ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ NWMB−ᑯᑦ ᐅᕝᕙᓗᓐᓃᑦ ᓄᓇᕕᒻᒥ ᑕᕆᐅᕐᒥᐅᓕᕆᔩᑦ ᑲᑎᒪᔨᖏᑦ NMRWB−ᑯᑦ: 

 
ᓄᓇᕗᒻᒥ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ  

NUNAVUT WILDLIFE MANAGEMENT BOARD 
ᑎᑎᖃᕐᓂᐊᕐᕕᒃ P.O. Box 1379, ᐃᖃᓗᐃᑦ, ᓄᓇᕗᑦ  

Iqaluit, NU X0A 0H0 
ᐅᖄᓚᐅᑦ Phone: (867) 975-7300 
ᓱᒃᑲᔪᒃᑰᕐᕕᒃ Fax: (888) 421-9832 

ᖃᕆᑕᐅᔭᒃᑯᑦ ᑎᑎᖃᕐᑖᕐᕕᖓ Email: receptionist@nwmb  

ᓄᓇᕕᒻᒥ ᑕᕆᐅᕐᒥᐅᑕᓕᕆᔩᑦ ᑲᑎᒪᔨᖏᑦ 
NUNAVIK MARINE REGION WILDLIFE BOARD 

ᑎᑎᖃᕐᓂᐊᕐᕕᒃ P.O. Box 433, ᐃᓄᔾᔪᐊᖅ, ᑯᐸᐃᒃ 
 Inukjuak, QC J0M 1M0 
ᐅᖄᓚᐅᑦ Phone: (819) 254-8667 
ᓱᒃᑲᔪᒃᑰᕐᕕᒃ Fax: (819) 254-8816 

ᖃᕆᑕᐅᔭᒃᑯᑦ ᑎᑎᖃᕐᑖᕐᕕᖓ Email:  info@nmrwb.ca 
 

http://www.nwmb.com/

